
Oklahomanın Milli Qvardiyası Azərbaycanla  

Tərəfdaşlıq İmkanlarını Araşdırır 

 
12 avqust tarixdə ABŞ-ın Oklahoma Milli Qvardiyasının komandanı general-mayor Maylz Dirinq Bakı 

Dövlət Universitetinin rektoru Abel Məhərrəmovla görüşmüşdü. Görüş zamanı tərəflər Bakı Dövlət 

Universiteti və Oklahoma universitetləri arasında cari təhsil proqramları barədə fikir mübadiləsi 

aparmış və əməkdaşlığın genişləndirilməsi imkanlarını müzakirə etmişlər. 

 

10-16 avqust tarixlərdə Azərbaycanda beşgünlük rəsmi səfərdə olan general-mayor Dirinqin bu, 

ölkəmizə dördüncü səfəridir. Səfərin məqsədi Oklahomanın Milli Qvardiyası, habelə Oklahoma 

ştatının əhalisi və Azərbaycan arasında əməkdaşlığı müzakirə etməkdir. Bakıda general Dirinq müdafiə 

naziri, general-polkovnik Səfər Əbiyev və kənd təsərrüfatı və təhsil nazirliklərinin rəsmiləri ilə 

görüşmüşdü. 

 

General-mayor Dirinq Bakıda, həmçinin Tibb Universitetinin rəsmiləri ilə gorüşməyə müvəffəq 

olmuşdu. Görüş zamanı əldə edilən razılığa əsasən, Oklahoma Universitetinin Tibb Məktəbindən 

nümayəndə heyəti Tibb Universiteti ilə əməkdaşlıq imkanlarını araşdırmaq məqsədilə Bakıya səfər 

edəcək. 

 

General-mayor Dirinq Bakıdan Gəncəyə səfəri gözlənilir. Gəncədə təhsil sahəsində texniki ekspertiza 

mübadiləsi imkanlarını müzakirə etmək üçün Azərbaycan Kənd Təsərrüfatı Universitetinin rəsmiləri 

ilə görüşəcək və kənd təsərrüfatı sahəsində əməkdaşlıq baxımından məlumat əldə etmək məqsədilə 

fermalara səfər edəcək. O, həmçinin Şəki şəhərinə səfər edərək şəhərin mədəniyyəti ilə tanış olacaq. 

 

Oklahomanın Milli Qvardiyası 2003-cü ildən Dövlət Əməkdaşlığı Proqramı çərçivəsində 

Azərbaycanla tərəfdaşlıq edir. O vaxtdan Oklahomanın Milli Qvardiyası Azərbaycanlı tərəfdaşları ilə 

çoxsaylı əlaqələr sayəsində Oklahoma və Azərbaycan universitetləri arasında əməkdaşlığın qurulması 

və Azərbaycanın qeyri-hökumət təşkilatı olan Ümid təşkilatı ilə əməkdaşlıq şəraitində Gəncədə kiçik 

fermerlərin gəlirlərini artırmaq məqsədilə süd məhsulları kooperativ təşkilatının yaradılmasına yardım 

etmişdir. 

